
საქართველოს მთავრობის 
განკარგულება №2149
2014 წლის 2 დეკემბერი
ქ. თბილისი
რუსეთის ფედერაციის სამხედრო აგრესიის შედეგად საქართველოს ოკუპირებული ტერიტორიებიდან იძულებით გადაადგილებულ პირთა – დევნილთა ოჯახების სოციალური მდგომარეობის გაუმჯობესების ღონისძიებათა შესახებ
1. 2008 წლის 6 აგვისტოდან რუსეთის ფედერაციის მიერ საქართველოზე განხორციელებული სამხედრო აგრესიის შედეგად საქართველოს ოკუპირებული ტერიტორიებიდან იძულებით გადაადგილებულ პირთა – დევნილთა საკუთრებაში ან მათ მართლზომიერ მფლობელობაში არსებულ საცხოვრებელ ფართებში მცხოვრები 5815 ოჯახის (დანართის შესაბამისად) მიერ, 2014 წლის ნოემბერსა და დეკემბერში და 2015 წლის იანვარსა და თებერვალში, ბუნებრივი აირის ან ელექტროენერგიის (სადაც არ ხორციელდება ბუნებრივი აირის მიწოდება) ხარჯის ანაზღაურებისათვის, საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრომ, „საქართველოს 2014 წლის სახელმწიფო ბიუჯეტის შესახებ“ საქართველოს კანონით მისთვის გამოყოფილი ასიგნებებიდან მიმართოს 581 500 (ხუთას ოთხმოცდაერთი ათას ხუთასი) ლარი, ხოლო, „საქართველოს 2015 წლის სახელმწიფო ბიუჯეტის შესახებ“ საქართველოს კანონით მისთვის გამოყოფილი ასიგნებებიდან - 581 500 (ხუთას ოთხმოცდაერთი ათას ხუთასი) ლარი.
2. ამ განკარგულების პირველი პუნქტით განსაზღვრული ოჯახებისათვის ბუნებრივი აირის ან ელექტროენერგიის (სადაც არ ხორციელდება ბუნებრივი აირის მიწოდება) საფასურის ანაზღაურების ლიმიტი ერთი ოჯახისათვის (აბონენტი) განისაზღვროს ყოველთვიურად 50 (ორმოცდაათი) ლარის ოდენობით.
3. ამ განკარგულების მე-2 პუნქტით განსაზღვრული ლიმიტის ფარგლებში, ბუნებრივი აირის მიმწოდებელი კომპანიების მიერ პირველ რიგში დაიფაროს შესაბამისი თვეების მოხმარებული ბუნებრივი აირის ღირებულების განაწილვადებული დავალიანება, ხოლო დარჩენილი თანხა მიიმართოს მოხმარებული ბუნებრივი აირის მიმდინარე ღირებულების ანაზღაურებისათვის. 
4. ამ განკარგულების პირველი პუნქტით განსაზღვრული ოჯახებისათვის, 2015 წლის იანვარსა და თებერვალში, ბუნებრივი აირისა და ელექტროენერგიის (სადაც არ ხორციელდება ბუნებრივი აირის მიწოდება) საფასურის ანაზღაურება განხორციელდეს „საქართველოს 2015 წლის სახელმწიფო ბიუჯეტის შესახებ“ საქართველოს კანონის ძალაში შესვლის შემდგომ.
პრემიერ-მინისტრი                                                                 ირაკლი ღარიბაშვილი

